
     GEHEIME KAMP 2015: KAMPVERSLAG             

SAWA Oos-Kaap het vir ‘n aantal jare nie meer ‘n geheime kamp gehou nie. Ons Geheime 

kamp 2015 was vir baie mense ‘n eerste geheime kamp – en vir die meeste lede ‘n eerste 

besoek aan Sleepy Hollow. Gelukkig het almal saam gespeel en het die geheim tot op die 

einde gehou! Toevallig was dit baie jare gelede die plek waar SAWA Oos-Kaap se heel 

eerste geheime kamp ook gehou is – op daardie stadium nog in tente.   

 

Wat ‘n pragtige kamp in die mooie natuur!! Ek dink almal is dit eens dat ons heerlik 

gekamp het in die rustigheid van die omgewing. Ons was 30 karavane en dit is baie meer 

as wat oorspronklik verwag was of wat al ooit saam daar gekamp het. Ons moes maar 

naby aanmekaar staan en party moes in die “bo-dorp” gaan staan, maar elkeen het ‘n 

gaatjie gekry. Ons het Vrydagaand so effens natgereën en koud gekry, maar die res van 

die naweek se weer was heerlik! Vrydagaand het Liana die inbetaling hanteer en Zelda 

die boekevat. Daarna het almal lekker om die braaivleisvure gekuier!  

   
 



Saterdag moes heelwat van ons met kinders na sportbyeenkomste ry, terwyl die wat 

agtergebly het die omgewing verken het. Daar is ‘n hele groep wat Saterdagmiddag 

saam die staproete aangedurf het en die hoogtepunt was toe Routie, ten spyte van die 

koue water, die foefieslide aangedurf het!  Zelda het vir ons boekevat gehou en daarna 

het die meeste braaivleisvure hoog gebrand. ‘n Groot groep van ons lede het die 

Saterdagaand saam met Anton Botha die nagstap gedoen. Hierdie 5km in die donker was 

omtrent ‘n belewenis!  

   

   
 

   

   

 

 



Ons het Sondagoggend die kerkdiens op Sleepy Hollow bygewoon wat deur Oom Flippie 

gelei is. Ek is seker daarvan dat geen persoon onaangeraak was na hierdie mooi boodskap 

nie. Daarna het die meeste van ons nog lekker saam vir oulaas gebraai en rustig gekruier 

voor ons die pad terug huis-toe aangedurf het.  

 
  

 

Baie dankie aan elkeen wat hierdie kamp bygewoon het en bygedra het daartoe om dit ‘n 

groot sukses te maak. Dankie dat almal saam gespeel het sodat die geheim tot op die 

einde bewaar kon bly. Miskien maak ons volgende jaar weer so!!    

Groete,  

Zelda Swanepoel  


